
EKIP TRAVAY GOUVÈNÈ CUOMO SOU SIKLÒN ÒGANIZE YON REYINYON POU EVALYE 

EFÒ REDRÈSMAN YO. 
  

3 Konte Pral Resevwa $500.000 Dola yo Chak nan Premye Seri Rekonpans nan Lajan Main Street pou Ede 
Biznis Lokal yo 

  
Gouvènè Ankouraje FEMA pou Ede Kominote yo Rebati Lè Garanti 90 % Depans pou Redrèsman yo  

  
Ekip Travay Gouvènè Andrew M. Cuomo Pou Gwoup Travay sou Tanpèt ak Redrèsman pou Pati Nò Eta New 
York (Upstate Storm and Recovery Task Force) te òganize yon reyinyon jodi a pou evalye efò redrèsman eta a 
k ap kontinye kòm repons pou domaj Siklòn Irene ak Tanpèt Twopikal Lee te lakòz. Yo te fè reyinyon nan 
Town of Windham, epi te gen ladan manm komisyon ajans eta a, ofisyèl eli lokal yo, reprezantan kominote, epi 
se Gouvènè Adjwen Robert Duffy ki te alatèt reyinyon an.  
 
Pou bay plis èd pou rekonstwiksyon kominote ki te frape ki yo, epitou pou redui fado finansye sou ti vil ak vilaj 
ki afekte yo, jodi a Gouvènè Cuomo te voye yon lèt ba Sekretè Depatman Sekirite Teritwa, Janet Napolitano, 
pou mande FEMA pou garanti 90 % depans redrèsman yo alaplas 75 % depans nòmal yo. 
 
Jodi a, Gouvènè a li te anonse gen $1,5 milyon dola ki akòde nan sibvansyon tou pou ede ti biznis yo nan nèf 
(9) minisipalite ki nan twa (3) konte nan premye seri rekonpans nan $3 milyon dola Lajan Main Street pou ede 
nan redrèsman biznis lokal yo.   
 
Gouvènè Cuomo di konsa, “Nou dwe kontinye fè tout sa nou kapab pou ede kominote ki te frape nan Siklòn 
Irene ak Tanpèt Twopikal Irene. Objektif reyinyon jodi a se pou manm Gwoup Travay sou Tanpèt ak 
Redrèsman pou Pati Nò Eta New York pou koute ofisyèl lokal yo, epi pou yo kontinye jwenn fason pou Eta 
New York jwenn resous, epitou pou bay asistans pandan fanmi yo, biznis yo, ak ti vil yo ap repran aktivite yo.” 
 
Anjeneral, sibvansyon FEMA pou redrèsman nan katastwòf ofri 75 % finansman avèk 25 % ekivalan lokal 
oswa leta ki obligatwa. Lèt Gouvènè Cuomo voye ba Sekretè Depatman Sekirite Teritwa (Department of 
Homeland Security) Janet Napolitano mande FEMA pou elimine egzijans ekivalan lokal la, epi pou bay 90 % 
finansman an pou kominote ki te frape di nan tanpèt yo.  
  
Nan reyinyon Gwoup Travay sou Tanpèt ak Redrèsman pou Pati Nò Eta New York ki te fèt nan Windham, yo 
te diskite sou dènye mizajou sa yo konsènan efò redrèsman eta a ap fè san pran souf: 

 
 
 

-kontinye- 

Finansman Main Street 
 
Yo te mete jiska $3 milyon dola disponib avèk lajan Fon Redrèsman Agrikòl ak Kominote Eta New York (New 
York Staet Agricultural and Community Recovery Fund) pou bay lajan pou biznis Main Street yo nan kèk zòn 
ki te frape pi di yo. Finansman sa a disponib pou konte yo mande sou non pwopriyetè biznis ak pwopriyetè kay 
yo pou ede relanse ekonomi lokal yo. Enstitisyon ki kalifye yo ap kapab aplike pou asistans lan, pou yo ka, 
pami lòt bagay; reyabilite bilding yo pou itilizasyon komèsyal ak itilizasyon rezidansyèl nan Main Street yo, 
pou repare ak ranplase enstalasyon ak ekipman pèmanan yo, epitou pou envantè ak fon woulman.  
 
Yo te detèmine premye seri rekonpans yo avèk konte Greene, Schoharie, ak Delaware, epi yo chak resevwa 
$500.000. Premye lajan an prale pou pwopriyetè biznis ak pwopriyetè bilding ki nan minisipalite sa yo: Konte 
Greene County: Prattsville, Hunter, Windham, ak Catskill; Konte Schoharie County: Middleburgh ak 
Schoharie; Konte Delaware County: Margaretville, Fleischmanns ak Sidney.  Yo toujou ap aksepte aplikasyon 
pou seri sibvansyon pidevan nan tout konte ki afekte yo, tankou twa (3) konte ki resevwa rekonpans ki anonse 
jodi a, epitou yo prevwa yo pral distribiye rekonpans yo nan yon fiti ki pa lwen.  
 
Reparasyon Otowout 
  
Akòz Siklòn Irene ak Tanpèt Twopikal Lee, plis pase 400 twonson wout ak pon te fèmen nan sistèm otowout 
eta a. Nan dis (10) jou ki vini apre chak evènman, Depatman Transpò Eta (State Department of Transportation – 
DOT) a te re-louvri plis pase 80 pousan wout ak pon sa yo ki te fèmen, epitou li te kontinye travay sou 
enfrastrikti ki gen pi gwo domaj, epitou ki te bezwen re-konstriksyon enpòtan. Apati 28 novanm, se sèlman 3 
otowout ak 3 pon ki te rete fèmen.  
 
Asistans pou Bitasyon Agrikòl New York yo 
  
Depatman Agrikilti ak Mache Eta a te fè kontra avèk 25 Distri Konsèvasyon pou plis pase 353 bitasyon agrikòl 
ki te jwenn rekonpans ($4.519.817) avèk $15 milyon dola lajan Fon Redrèsman Kominote Agrikòl la. 
Konstriksyon ak reparasyon tè agrikòl yo ap fèt nan anpil si se pa nan tout pifò bitasyon agrikòl ki te ravaje yo.  
Pwogram nan genyen tou yon eleman operasyon agrikòl pou ede kiltivatè ki te pèdi danre nan inondasyon yo, 
ak kiltivatè ki te kontinye operasyon bitasyon agrikòl yo, efò mache kiltivatè yo ak CSA yo.  Pou pwogram sa a, 
yo te soumèt 196 aplikasyon, epi sibvansyon yo pral distribiye nan yon fiti ki pa lwen.  
  
Lajan Fon HELP 
 
State Environmental Facilities Corporation (EFC) te fè enspeksyon nan sistèm dlo potab yo ak nan sistèm dlo 
egou, epitou li te ede minisipalite yo prepare yon lis domaj avèk detay. Lajan an toujou disponib pou 
minisipalite ki te pran domaj nan sistèm dlo yo pandan Siklòn Irene ak Tanpèt Twopikal Lee nan Pwogram Prè 
Annijans akòz Siklòn (Hurricane Emergency Loan Program – HELP) EFC. Depans pou asistans EFC ki kalifye 
gen ladan reparasyon nan estasyon ponp, nan ekipman elektrik yo, nan enstalasyon tretman ak lòt ekipman 
enpòtan yo, sèvis ijans tanporè yo tankou transpò nan kamyon aspiratè, ponpaj avèk derivasyon ak 
dezenfeksyon, epi sèvis jeni ak lòt sèvis asosye.  
 
 

-kontinye- 

Jiska prezan, 15 minisipalite pral resevwa yon total $14.0723000 nan prè sou senkan san enterè:  
 Ti Vil Bethlehem- $1.000.000 
 Vil Binghamton- $1.000.000 
 Ti Vil Black Brook- $1.000.000 
 Ti Vil Cornwall- $1.000.000 
 Vilaj Ellenville- $1.000.000 
 Vilaj Endicott- $1.000.000 
 Vilaj Granville- $1.000.000 
 Ti Vil Jay- $1.000.000 
 Vilaj Johnson City- $1.000.000 
 Ti Vil Lloy- $1.000.000 
 Vilaj Monticello- $690.000 
 Ti Vil Owego- $1.000.000 
 Vilaj Owego- $500.000 
 Vilaj Schoharie- $1.000.000 
 Ti Vil Windham- $882.000 

  
Reklamasyon Asirans 
 
Apre Irene ak Lee, Gouvènè Cuomo, Sipè-Entandan Depatman Sèvis Finansye (Department of Financial 
Services – DFS), Benjamin Lawsky, ak lòt ofisyèl eta yo te vwayaje pou ale nan zòn eta a ki te pi afekte yo, epi 
yo te tande anpil plent sitwayen ak pwopriyetè biznis ki endike konpayi asirans yo te pran anpil tan pou reponn 
nan jesyon reklamasyon yo, ki te nesesè anpil pou rekonstwiksyon ak redrèsman. Kòm repons pou sa, DFS te 
voye jodi a yon lèt ba konpayi asirans pwopriyete New York yo pou fè yo konnen yo gen obligasyon pou swiv 
règ New York pou onètete ak rapidite lè y ap sèvi kliyan ki gen asirans federal pou inondasyon.  
 
Pou pifò pwopriyetè kay ak biznis, kontra asirans yo te achte nan Pwogram Asirans Nasyonal pou Inondasyon 
se sèlman pwoteksyon kont domaj nan inondasyon. Lèt Sipè-Entandan an konfime lè konpayi asirans New York 
yo ap travay sou reklamasyon yo anba asirans federal pou inondasyon, konpayi asirans yo toujou depannde 
règleman eta a ki egzije pou yo travay sou reklamasyon yo avèk rapidite ak onètete.   
 
Règleman 64 pou Asirans New York detèmine prensip rezonab pou konpayi asirans yo pou bay repons pou 
moun ki gen nenpòt kalite kontra asirans yo vann nan eta a. Pa egzanp, li detèmine kantite tan ki egzije konpayi 
asirans yo pou:  

 Bay repons pou kominikasyon moun ki gen kontra asirans yo nan 15 jou ouvrab. 
 Kòmanse yon ankèt nan 15 jou ouvrab ki vini apre lè yo resevwa yon avi reklamasyon moun ki gen 

kontra asirans lan. 
 Notifye moun ki asire a alekri pou fè li konnen si konpayi asirans lan aksepte oswa rejte yon 

reklamasyon nan 15 jou ouvrab, oswa notifye moun ki asire a pou fè li konnen plis tan nesesè ak rezon 
pou tan anplis la. 

 Notifye moun ki asire a alekri pou fè li konnen rezon espesifik pou nenpòt refi nan nenpòt pati  
yon reklamasyon. 

 
Answit, Règleman 64 la gen règ onètete, tankou entèdiksyon pou yon konpayi asirans eseye jwenn an bòn fwa, 
règleman rapid, jis, ak san patipri sou reklamasyon yo oswa entèdiksyon pou fòse moun ki gen kontra asirans 
pou rele yo nan tribinal lè yo ofri règleman lajan ki ba anpil.  
 

-kontinye- 

Lajan pou Reparasyon oswa Ranplasman Founo 
 
Nan dat 16 novanm, Gouvènè Cuomo te anonse genyen $5 milyon dola nan finansman k ap disponib pou ede 
repare ak ranplase founo ki te domaje akòz Siklòn Irene ak Tanpèt Twopikal Lee. Finansman an toujou disponib 
pou pwogram sa a, epitou pou aplike pou li, pwopriyetè kay yo ta dwe kontakte dirèkteman founisè 
Weatherization Assistance k ap sèvi zòn yo. Ou kapab jwenn yon lis founisè nan: 
http://nysdhcr.gov/Apps/profiles/profile_WAPcnty.asp 
 
Kay yo pa kapab gen resous an likidite ki depase $5.000, epitou yo dwe satisfè sèten gid kalifikasyon dapre 
revni. Yo kapab jwenn gid sa yo na sit wèb http://nysdhcr.gov/Programs/WeatherizationAssistance/. 
  
Pou jwenn plis enfòmasyon sou reparasyon ak ranplasman founo, rele 1-866-ASK-DHCR. 
 
Pwogram Redrèsman Kominote Alontèm Depatman Eta a  
 
Pwogram Redrèsman Kominote Alontèm nan ap ede ti vil ak vilaj ki gen espètiz teknik yo pandan y ap devlope 
estrateji redrèsman ak fè plan pwojè rekonstwiksyon pou re-kreye kominote dinamik ki mwen frajil pou fiti 
inondasyon yo.  Pwogram nan ap ofri èd finansye, jiska $50.000 pou chak sibvansyon sou yon baz konpetitif.  
Sibvansyon yo ap bay lajan pou anboche espè teknik, konsiltan, ak epitou y ap finance planifikasyon estratejik 
detaye pou rekonstwiksyon pwojè lojman, pwojè ekonomik, pwojè enfrastrikti ak pwojè pou anviwònman.  
Minisipalite oswa konte ki afekte yo oswa òganizasyon ki pa travay pou lajan yo ka soumèt aplikasyon yo sou 
non yo.  Kantite total lajan sibvansyon ki disponib kounye a pou pwogram sa a se $789.896. Dat limit pou 
aplikasyon seri a se 12 janvye 2012 a 4:00 p.m., epi dat limit pou seri 2 se 1ye mas 2012 a 4:00 p.m.   
 
Asistans FEMA 
 
Gen apeprè 59 331 moun ki te enskri pou Asistans Endividyèl, epitou gen plis pase $145 milyon dola ki te 
debouse nan Individual and Households Program / Other Needs Assistance.  Dat limit pou enskripsyon pou 
Asistans endividyèl la se 15 desanm 2011.  
  
Administrasyon Ti Biznis te apwouve 1 567 aplikasyon ki totalize $69,5 milyon dola pou domaj nan Siklòn 
Irene, ak 686 aplikasyon pou $32,8 milyon dola pou domaj nan Tanpèt Twopikal Lee.  
  
Asistans Piblik prevwa 4 315 Aplikasyon pou Sou-Sibvansyon (Sub-Grant Applications – SGA) pou Siklòn 
Irene ak 1 278 SGA pou Tanpèt Twopikal Lee. Sou kantite sa yo, gen 95 SGA sa yo, ki estime a $3.135.850, yo 
te soumèt pou Siklòn Irene; epi gen 24 SGA, ki estime a $583.578, yo te soumèt pou Tanpèt Twopikal Lee. 
 
Ajans eta yo, ansanm avèk Depatman Divizyon Kòd Eta a, Biwo Eta a pou Jesyon Ijans (State Office of 
Emergency Management – SOEM), ak Depatman Konsèvasyon Anviwònman, t ap travay avèk FEMA pou 
asire yo kapab abòde vit ak san pwoblèm nenpòt pwoblèm ki asosye avèk kòd yo, tankou plasman inite lojman 
tanporè nan plèn inondab yo. FEMA egzije pou sèvis piblik 200 AMP disponib pou inite lojman tanporè, epitou 
SOEM t ap travay avèk komisyon Sèvis Piblik Eta a pou asire konpayi sèvis piblik yo satisfè bezwen FEMA 
pou repare sèvis la kote li nesesè. SOEM ak DOT te travay pou bay pèmi yo prese-prese pou konpayi k ap fè 
transpò inite lojman tanporè yo sou wout eta a, epitou pou bay dispans jeneral pou pèmèt konpayi yo travay san 
yo pa gen pou fè demann pèmi tanzantan.  

### 

